
Бул макалада бүгүнкү күндө жождун студенттерине 

этноэкологиялык түшүнүктү калыптандыруу маселелери 

каралып, б.а. бат даярдалуучу тамак аштар, газдалган суу-

сундуктар жана ар кандай зыяндуу заттар менен жасалып 

жаткан азыктар калктын ден соолугуна терс таасирин 

тийгизгендиги чагылдырып, экогүлазыктын мааниси туу-

ралуу берилген. Экогүлазыктын азыркы учурдагы маанисин 

ачып көрсөтүү жана жаштарга жайуу иштерин жүргү-

зүү, тез даярдалуучу фаст-фуддордун организмге тийгиз-

ген терс таасирлерин жана муктаждыгын жоюу керек 

экендиги айтылган. Экогүлазыктар адамдын организми 

үчүн эң керектүү жана баалуу болуп эсептелээри бүгүнкү 

күндө өтө актуалдуу маселелердин бири экендигин далил-

дейт. Өлкөдө дыйкандар эрте түшүм алууну көздөп, жер 

семирткичтерди өлчөмүнөн көп пайдаланып жатышат. 

Мына ошол себептен жаштарыбызды экологиялык жак-

тан таза азыктарды өстүрүп жаштарга таалим тарбия 

берүү масатында жазылган макала экендиги каралган.  

Негизги сөздөр: этноэкология, окуу жай, экология, 

билим берүү, калыптандыруу, тарбия, ден соолук, актив-

дүү заттар. 

В статье рассматриваются вопросы формирования 

этноэкологического понимания у студентов вузов в наши 

дни. Важность экогүлазык отражается в том, что фаст-

фуд, газированные напитки и продукты, приготовленные с 

различными вредными веществами, негативно влияют на 

здоровье населения. Необходимо выявить актуальность 

экологической пищи и распространить ее среди молодежи, 

исключить негативное влияние фастфуда на организм и не-

обходимость в нем. Тот факт, что эко-гүлазык являются 

самыми необходимыми и ценными для человеческого орга-

низма, доказывает, что сегодня это одна из самых ак-

туальных проблем. Фермеры в стране используют слишком 

много удобрений, чтобы получить ранний урожай. Вот 

почему эта статья написана, чтобы просвещать нашу 

молодежь, выращивая экологически чистые продукты. 

Ключевые слова: этноэкология, учебное заведение, 

экология, образование, формирование, воспитание, здоро-

вье, активные вещества. 

The article deals with the formation of ethno-ecological 

understanding among university students today. The importance 

of ecogүazyk is reflected in the fact that fast food, carbonated 

drinks and products prepared with various harmful substances 

negatively affect the health of the population. It is necessary to 

identify the relevance of ecological food and distribute it among 

young people, to exclude the negative impact of fast food on the 

body and the need for it. The fact that eco-nutrients are the most 

essential and valuable for the human body proves that this is one 

of the most pressing problems today. Farmers in the country use 

too much fertilizer to get an early harvest. This is why this article 

was written to educate our youth in growing organic food. 

Key words: ethnoecology, educational institution, ecolo-

gy, education, formation, education, health, active substances. 

Адамзат өнүгүүсүнүн азыркы этабында, социал-

дык-табигый кризистин тереңдеп жаткан шартында, 

экологиялык билим берүү жана жашылдандыруу өз-

гөчө мааниге ээ, бул анын өнүгүүсүнө туруктуу өнү-

гүү идеяларын камтыйт. 

Жогорку окуу жайларда экология курсун окутуу-

да студенттерге этноэкология түшүнүгүн калып-тан-

дыруу маселеси замандын талабы болуп жатат, б.а. 

убакыт өткөн сайын жаштарыбыз, кыргыз элинин 

каада-салттарын унутуп бара жаткандыгы өкүнүчтүү. 

Өсүп келе жаткан муундарга тарыхы бай элибиздин 

үрп-адаттарын үйрөтүү, жайылтуу иштерин күчөтүү 

бирден бир милдеттерибиздин бири. 

Бүгүнкү күндө үзгүлтүксүз экологиялык билим 

берүү концепциясына ылайык экологиялык мада-

ниятты калыптандырууга, чыгармачыл ой жүгүртүү-

сүн өстүрүүгө багытталган иш-аракеттерин эске алуу 

менен аныкталып, улуттун каада-салтына жана ре-

гиондун өзгөчөлүгүнө жараша тарбиялоо зарыл [4]. 

Жогоруда каралган маселелер “Экология” кур-

сун окутууда студенттердин өз алдынча иштөө про-

цессинде ишке ашырылат жана жалпы маданий жана 

кесиптик компетенцияларды камтыйт [5]. 

Этноэкология – бул адамдардын сырткы дүйнө 

менен болгон мамилелерин жана ал жөнүндө ой-пи-

кирлерди салттуу маданияттын алкагында, ошондой 

эле маданий мамилелердин табият жана бүтүндөй 

курчап турган дүйнө менен заманбап мамилелерге 

тийгизген таасирин изилдөөчү илим. 

Экогүлазыкка бул – кубаты мол, узакка сактал-

ган, ичкенге жарым-жартылай даяр кылып жасалган 

азык зат. Таразалай келгенде байыркы башаттын акы-

лынан жаралган, эчен кылымдык мол тажрыйбанын 

табият менен шайкештигинин, ар нерсенин кадыр- 

баркын, сын-сыпатын терең билгендиктин түшүмү. 

Жоокерчилик заманда жортуулга чыккан, жүрүшкө 

аттанган ар эрендин жан баштыгында гүлазыктын бир 

нече түрү камдалган. Керек жерде казандагы кайнап 

жаткан сууга салып жиберип, курсагын тойгузуп, ку-

батын толтуруп, дымагын тирилтип, аны даярдаган 

асыл жарына, энесине, же эже-карындашына бата бе-

ришкен. 

Экогүлазыктар адамдын организми үчүн эң ке-

ректүү жана баалуу болуп эсептелээри бүгүнкү күндө 

өтө актуалдуу маселелердин бири экендигин далил-

дейт. Өлкөдө дыйкандар эрте түшүм алууну көздөп, 

жер семирткичтерди өлчөмүнөн көп пайдаланып жа-

тышат. 

Мындан улам, азык-түлүк кооптуулугу жаралуу-

да. Өлкөдө экологиялык таза азыктарды өндүрүү үчүн 

жакшы шарттар бар. Аны пайдалануу менен дүйнөлүк 

рынокко чыгууга мүмкүн болоору аныкталган. 

Ден соолуктун саламаттыгы үчүн көчөдө жасал-

ган төмөндөгүдөй бат даярдалуучу тамак аштар, газ-

далган суусундуктар ар кандай зыяндуу заттар менен 

жасала тургандыгын эске алып жана алардын ордун 

алмаштыруу үчүн пайдалуу экогүлазыктар тууралуу 

маалымат беребиз. 

Экогүлазыктын түрлөрүнө эт азыктары, сүт азык-

тары, дан азыктары кирет: Эт гүлазыгы негизинен кө-

бө турган, көбөйө турган эттерден жасалган. Төрт тү-

лүктүн ичинен жылкынын эти тандалган. Ал эми жа-

пайы жандыктардан кийиктин этин пайдаланышкан. 

Биринчиден, көбөйө турган касиетинен улам, экин-

чиден кубаттуулугунан улам деп белгилешет салттуу 

билим алып жүрүүчүлөр. 

Жылкы эти: уйдун этине салыштырмалуу 8 эсе 

бат сиңет. Холестерин жок. Булчундарды чындап, өт-

түн жакшы иштешин шарттайт ж.б. 

Топоздун эти: уйдун этине караганда пайдалуу 

заттар, анын ичинде темир көп, ал эми холестерин аз. 

Кой эти: курамындагы заттар уйку безинин жак-

шы иштешин шарттайт. Шорпосу гастриттен жабыр-

кагандарга пайдалуу ж.б. 

 

 

 

 

Сүт гүлазыгы: табиятта жан-жаныбарлардын 

(ошондой эле адамдын) баласын эң биринчи азыгы. 

Азыркы убакта көп тамак-аштын курамында пайдала-

нылат. Ал эми сүт өндүрүү чоң өнөр-жайга айланган. 

Сүттүн курамында көптөгөн пайдалуу витаминдер, 

микро жана макроэлементтер бар. Баалуу тамак-аш 

азыктары; айрыкча балдар жана өспүрүмдөргө, ошон-

дой эле оорулуулар үчүн маанилүү азык зат. Ал башка 

азыктардан курамында организмге керектүү азык 

жана биологиялык активдүү заттардын болушу менен 

айырмаланат.  

Уйдун сүтүнөн жасалуучу экогүлазыктар: уйдун 

сүтүнөн көптөгөн тамак-аштар жасалат. Алар: айран, 

каймак, жуурат, чалап, тыбыт (чөбөгө), сүзмө, сары 

май, олобо.  

Жылкы сүтү кымыз: кымыз ачуу учурунда белок 

жеңил сиңип кетчү заттарга айланып, сүт канты (сүт-

төн табылуучу таттуу сымак түссүз кристаллдар) – 

сүт кычкылына, этил спиртине айланат. Мунун баары 

кымыздын ток алып жүрүүчүлүгүн пайда кылып, жа-

гымдуу даам жана жыт, ошону менен бирге организм-

дин суусундукту оңой сиңирүүсүнө алып келет. 

Дан гүлазыктары: витаминдерге бай келет жана 

булардан түрдүү тамак-аштар даярдалат. Буурчак, но-

кот, фасоль жана тамакка жараган буурчак түрлөрү-

нүн пайдасы зор. Булардан түрдүү шорпо жасап ичүү-

гө болот. Мындан сырткары салаттарга да кошуп 

даамын арттырса болот. Ал эми арпадан, буудайдан 

таруудан, талкан жана башкалар. Дан азыктарынын 

курамы глюкоза жана В тобундагы витаминдерге бай 

келет. Дан азыктарынан жарма бозо сыяктуу кыргыз-

дын экогүлазыктары катарындагы суусундуктар жа-

салат. 

Фаст-фуд (гамбургер, чизбургер, фри картошка-

сы, чипсы жана башка. Мындай азыктарда майдын, 

туздун, жасалма кошулмалардын көп өлчөмү болот. 

Ушулардын негизинде фаст-фуд баш мээсинин ин-

фаркты, рак, гормоналдык тең салмактуулуктун бузу-

лушу, тукумсуздук, семирүү сыяктуу коркунучтуу 

оорулардын себепчиси. Бул азыктарды көп пайдала-

нуу бара-бара наркотикалык көз карандылыкты чакы-

рат

 

 

Газдалган суусундуктардын организмге тийгиз-

ген терс таасирлери Кола, пепси, лимонад жана башка 

“суусунуңду кандыруучу” суусундуктарда канттын 

көп өлчөмүнөн тышкары химиялык кошулмалардын 

түрү бар. Айрым суусундуктардын курамына кофеин, 

кокки дарагынын жалбырагы кошулат. Газдын ашка-

зандын былжыр челине терс таасирин тийгизет.  

Экогүлазыктарды колдонуунун мааниси жана 

аларды калкка жайылтуу, башкача айтканда этноэко-

логиялык гүлазыктарды пайдалануу оң натыйжасын 

берет.  

Жаштарга фаст-фуддардын организмге тийгиз-

ген терс таасирлерин жана муктаждыгын жоюу мак-

сатында, аларды экогүлазыктарды колдонууга үгүт-

төө. 

